
· ინდიკატორი არის რაოდენობრივი ან ხარისხობრივი ცვლადი, რომელიც წარმოადგენს მარტივ, მაგრამ სანდო საშუალებას გაზომოს მიღწევები და ასახოს ჩარევით გამოწვეული ცვლილებები.

· არსებობს რაოდენობრივი და ხარისხობრივი ინდიკატორები:

· რაოდენობრივი ინდიკატორი გამოსახულია რაოდენობრივ მაჩვენებლებში (რიცხვებში). ის შეიძლება მოიცავდეს აბსოლუტურ რიცხვს, განაკვეთს (წილს), თანაფარდობას ან პროცენტულობას. 

	მაგალითად:
· რიცხვი: ექთნების რაოდენობა საქართველოში (19 000);
· განაკვეთი: საექთნო საბაკალავრო პროგრამების კურსდამთავრებულთა წილი საერთო კურსდამთავრებულთა (+პროფესიული პროგრამების) რაოდენობაში (5%);
· თანაფარდობა: ექიმების და ექთნების რაოდენობის თანაფარდობა (0.8/1);
· პროცენტულობა: კაცი ექთნების პროცენტი (10%).


  
· ხარისხობრივი ინდიკატორი ზომავს ხარისხს, მოსაზრებას, აღქმებს, პროცესის ეტაპს ან სტატუსს. მიუხედავად იმისა, რომ რთულია ხარისხობრივი მონაცემების რაოდენობრივ მაჩვენებელში წარმოდგენა, ეს მაინც შესაძლებელია და ინდიკატორის ფორმულირებისას მთავარი სიძნელე სწორედ ამაში მდგომარეობს.

· ხარისხობრივი ინდიკატორი რაოდენობრივ მაჩვენებელში შესაძლებელია წარმოდგენილი იქნეს კატეგორიული მონაცემების საშუალებით და გამოისახოს შემდეგი ფორმით: დიახ/არა, შესაბამისობა, მოცულობა/ზომა (extent of), დონე (degree of). ასევე, შეიძლება ის წარმოდგენილი იყოს რიცხვითი ფორმით, ქულით, რეიტინგით (categorical data).   

	მაგალითად:
· შესაბამისობა: საქართველოში ექთან-ექიმთა რაოდენობის თანაფარდობის შესაბამისობა მსოფლიო ჯანდაცვის ორგანიზაციის სტანდარტთან (3.2-იანი შეუსაბამობა);
· მოცულობა: რამდენად არაპრესტიჟულია საექთნო საქმე ექიმების, ექთნებისა და მენეჯერებისთვის (54%);
· დონე: ჯანდაცვის სერვისების მომხმარებელთა კმაყოფილების დონე (%);
· რეიტინგი: ჯანრთელობის მსოფლიო ორგანიზაციის მონაცემთა ბაზაში ექთნების რაოდენობის მიხედვით საქართველოს პოზიცია ევროპული ქვეყნების სიაში (52-ე);
· ქულა: საექთნო/საბებიო  საბაკალავრო პროგრამების კურსდამთავრებულთა საშუალო ქულა.



· ამოცანის შედეგის ინდიკატორი არის საშუალება, რომლითაც იზომება ამოცანების მიღწევა და ღონისძიებების განხორციელება. მათი საშულებით უნდა გაიზომოს: 1) რამდენად წარმატებით დადგა ამოცანებში ასახული სასურველი შედეგი; 2) რამდენად წარმატებით გადაწყდა სტრატეგიაში წარმოდგენილი პრობლემები და აღმოიფხვრა მათი გამომწვევი ფაქტორები.
· რეკომენდებულია, რომ ამოცანის შედეგის ინდიკატორები შემუშავდეს იმგვარად, რომ მათი ყოველწლიური გაზომვის საშუალება არსებობდეს. ინდიკატორების განსაზღვრისას, შესაძლებელია უწყების შიგნით არსებული ადმინისტრაციული მონაცემების, სტატისტიკის ეროვნული სამსახურის ყოველწლიური მონაცემებისა და სხვა მონაცემთა გამოყენება.
· რეკომენდებული არ არის ამოცანის შედეგის ბევრი ინდიკატორის შემუშავება, რადგან მათი შესრულების მონიტორინგი და შეფასება საჭიროებს დამატებით ადამიანურ და ფინანსურ რესურსებს. შესაბამისად, უმჯობესია, რომ თითო ამოცანას ჰქონდეს მინიმუმ 1 და მაქსიმუმ 3 ინდიკატორი.
· ამოცანის ინდიკატორებს აუცილებლად უნდა გააჩნდეს მაჩვენებლები და შესაბამისი ვადები. არსებობს შემდეგი სახის ინდიკატორის მაჩვენებლები: 
· საბაზისო მაჩვენებელი: ინდიკატორის საწყისი მდგომარეობა პოლიტიკის დოკუმენტით გათვალისწინებული აქტივობების დაწყებამდე - სავალდებულოა;
· საბოლოო სამიზნე მაჩვენებელი: სამიზნე პოლიტიკის განხორციელების შედეგად მისაღწევი საბოლოო მაჩვენებელი, რომელიც გამოიხატება რაოდენობრივი და/ან ხარისხობრივი მაჩვენებლებით; სამიზნე მაჩვენებელში მითითებული უნდა იქნეს კონკრეტული ვადა, რა პერიოდისთვისაც განიხილება ამ მაჩვენებლის მიღწევა - სავალდებულოა;
· შუალედური სამიზნე მაჩვენებელი: პოლიტიკის განხორციელების შედეგად მისაღწევი სამიზნე შუალედური მაჩვენებელი. ნიშნულების განსაზღვრა სავალდებულოა შემდეგი პერიოდულობით: ამოცანის შედეგის ინდიკატორებისთვის - მაქსიმუმ 2 წლიანი ინტერვალით, თუ სტრატეგიის ვადა არის ან აღემატება ოთხწლიან პერიოდს - (ნიშნული, milestone) - რეკომენდებულია.

· ინდიკატორების შემუშავებისას შესაძლებელია გამოყენებული იქნეს საერთაშორისო რეიტინგები. 
· ამოცანის ინდიკატორების შემუშავებისას ასევე უნდა მოხდეს იმ რისკ-ფაქტორების იდენტიფიცირება, რამაც შეიძლება ხელი შეუშალოს ამოცანის შედეგის დადგომას და შესაბამისი ინდიკატორის სამიზნე მაჩვენებლის მიღწევას.
	ინდიკატორის შეფასების კრიტერიუმი

	
კრიტერიუმი

	
განმარტება

	





Specific



	



კონკრეტული
	ინდიკატორი უნდა იყოს კონკრეტული და ადვილად გასაგები, ზედმიწევნით უნდა უპასუხოს მხოლოდ იმ სასურველ შედეგს (და არა რომელიმე სხვას), რომლის გასაზომადაც იგი შემუშავდა. გარდა ამისა, ის მკაფიოდ უნდა აღწერდეს შედეგის დადგომის მომენტს.

დამატებით, ინდიკატორი არ უნდა იყოს ბუნდოვანი სასურველ შედეგთან დაკავშირებით.

მაგალითი:

„ოჯახში ძალადობის შემთხვევებზე პოლიციაში მიმართვიანობის რაოდენობა“ (და მისი ზრდა ინდიკატორის მაჩვენებლების გამოყენებით).

	



Measurable
	


გაზომვადი
	მნიშვნელოვანია, რომ ინდიკატორი პროგრესის გაზომვის საშუალებას იძლეოდეს. თუ ინდიკატორი არის კონკრეტული და ადვილად გასაგები, მაშინ მისი გამოყენებით გაზომვა შესაძლებელია სხვადასხვა გზით. 

ასევე უმჯობესია, თუ ინდიკატორი დაფუძნებული იქნება საჯაროდ ხელმისაწვდომ მონაცემებზე.

გაზომვადი ინდიკატორის მაგალითი: „მოსახლეობის პროცენტული მაჩვენებელი, რომელიც მიიჩნევს, რომ აქვს წვდომა სახელმწიფო სერვისებზე“.

	






Achievable
	






მიღწევადი
„ამბიციური, მაგრამ რეალისტური“
	ინდიკატორი უნდა იყოს მიღწევადი და რეალისტური. ინდიკატორის ერთ-ერთი მთავარი ფუნქციაა, რომ ამოცანები არ იყოს ზედმეტად ამბიციური და არც მოკრძალებული.

ინდიკატორის მიღწევადობის შეფასება, ძირითადად, მისი საბოლოო და შუალედური სამიზნე მაჩვენებლების მითითებით ხდება. 

მაგალითი: ინდიკატორი - „ზოგადსაგანმანათლებლო დაწესებულებებში სავალდებულო განათლების დონეზე სწავლის მიტოვების რაოდენობა - საბაზისო (2016 წ.) – 3640“;

ზედმეტად ამბიციური ინდიკატორი: 2020 - ში სამიზნე რაოდენობა - 0;

მოკრძალებული ინდიკატორი: 2020-ში მაჩვენებლის შენარჩუნება;

მიღწევადი ინდიკატორი: 2020-ში - 1500.

	









Relevant
	









შესაბამისი
	ყოველთვის უმჯობესია შემუშავდეს ისეთი ინდიკატორი, რომელიც ჩარევას პირდაპირ/უშუალოდ ზომავს.

მაგალითი: 

თუ ამოცანა არის - „ადგილობრივ და საერთაშორისო ბაზრებზე მცირე და საშუალო საწარმოების კონკურენტუნარიანობის ამაღლება“;

მაშინ, ამოცანის შედეგის შესაბამისი ინდიკატორი შეიძლება იყოს: „მცირე და საშუალო საწარმოებში დასაქმებულთა რაოდენობა“;

	
















Time-bound
	
















დროში გაწერილი
	ინდიკატორის დროში გაწერილობის კრიტერიუმის შეფასება, ძირითადად, მისი საბოლოო და შუალედური სამიზნე მაჩვენებლების მიღწევის პერიოდის მითითებით ხდება. პერიოდები (მათ შორის, საბაზისო) სავალდებულო ფორმით წარმოდგენილია ლოგიკურ ჩარჩოში.
თუმცა, მნიშვნელოვანია, ფორმაში კონკრეტული თარიღები მიეთითოს ისე, რომ ერთი მხრივ, შესაძლებელი იყოს პრობლემასთან დაკავშირებული პროგრესის გაზომვა, ხოლო, მეორე მხრივ, არ მოხდეს ისეთი სიხშირით მითითება, რაც გამოიწვევს მის გასაზომად დიდი რესურსების საჭიროებას. 

მაგალითი: „მოსწავლეების აკადემიური შედეგების მაჩვენებელი PISA - ს ტესტში“.

ზედმეტი სიხშირით მითითებული თარიღი:

„ყოველთვიური შუალედური და საბოლოო მაჩვენებლები“ - ეს საჭიროებს PISA - ს ტესტის ორგანიზებას ყოველთვიურად;

დაბალანსებულად მითითებული: 
ყოველწლიური (ან ყოველი მეორე წლის) შუალედური მაჩვენებლები - PISA - ს ტესტის ორგანიზება ყოველ წელს, რაც გამოკვეთს ჩარევის შედეგის ტენდენციას და მონაცემების შესაბამისად შესაძლოა მოხდეს ჩარევის კორექტირება.



